
1. Presentación e fundamentación do proxecto 

A Escola Superior de Conservación e Restauración de Bens Culturais de 

Galicia (en diante, ESCRBBCCG) ten vivido nos últimos anos (2017-2024) 

unha serie de transformacións a nivel normativo (Orde do 21 de novembro de 

2016 pola que se regula a ordenación das ensinanzas artísticas superiores de 

Conservación e Restauración de Bens Culturais) e de funcionamento 

(xubilación de seis docentes con longa experiencia no centro, nun claustro 

composto por vinte persoas) que foron implementadas con éxito grazas, en boa 

parte, á estabilidade aportada polo actual equipo directivo. Nos vindeiros anos, 

a ESCRBBCCG afronta, novamente, dous desafíos relevantes: por unha 

banda, a posta en vigor da nova Lei 1/2024, de 7 de xuño, pola que se regulan 

as ensinanzas artísticas superiores e se establece a organización e 

equivalencias das ensinanzas artísticas profesionais (Lei de EE.AA.SS; o 

borrador do Proxecto de RD que establece o calendario de implantación da lei 

sinala 2026 para as primeiras publicacións) e, novamente, a inminente 

xubilación de profesorado con gran experiencia nas súas especialidades e moi 

activos na dinámica do centro. Esta necesaria incorporación de novidades debe 

contemplarse como unha oportunidade para continuar na mellora da calidade 

educativa vinculada á conservación restauración que é, en definitiva, o 

obxectivo fundacional do centro. Pero non son as únicas cuestións que 

deberán abordarse no futuro. Por exemplo, hai asuntos que son tema 

permanente de debate -con maior ou menor intensidade- como a cobertura das 

vacantes de 1º, a mellora na titoría dos traballos de fin de estudos, o 

desenvolvemento da biblioteca, a creación dun mestrado ou a posibilidade de 

aumentar a oferta de especialidades que se imparten na Escola. 

O enfoque do proxecto que se propón a través deste documento pretende 

recoller as inquedanzas expresadas pola comunidade educativa nos últimos 

cursos a través dos diversos foros de debate e baséase no compromiso coa 

calidade educativa e a igualdade, agardando aportar unha visión de futuro 

motivadora e compartida para así poder crear contornas de traballo favorables 

ó seu desenvolvemento. É preciso subliñar que os variados requirimentos 

deste tipo de ensinanza e os obxectivos que nos marcamos para os vindeiros 

cursos implican unha gran coordinación e colaboración por parte de toda a 

comunidade educativa, polo que a boa disposición ó traballo en equipo e a 



3 
 

cooperación repercutirán no éxito da proposta. Así será posible, como ata o de 

agora, que un centro de pequenas dimensións coma é a ESCRBBCCG poida 

aspirar a executar grandes proxectos e acadar importantes resultados. Este é 

un dos moitos logros acadado polo equipo directivo actual, ó que desexo 

expresar público recoñecemento e gratitude pola ilusión e enerxía dedicadas. 

Ante este reto, un dos aspectos que se considera relevante da candidatura que 

se presenta é que os membros do equipo que formulan este proxecto contan, a 

través da súa propia experiencia docente na Escola, con unha visión global do 

centro que facilitará o éxito desta nova andaina. As catro persoas teñen bagaxe 

como membros dun equipo directivo na Escola. Ademais, contan con 

experiencia en distintas responsabilidades (titores de curso, xefes de 

departamento, coordinadores de biblioteca, de formación do profesorado, de 

patrimonio cultural, de prácticas externas, de Erasmus+, de EDLG) e foron 

sempre axentes activos en todo tipo de actividades (participación en eventos 

de difusión dentro e fora do centro, organización de conferencias, de campañas 

de verán, de Encontros…). Este profundo coñecemento da dinámica da 

ESCRBBCCG permite afrontar os necesarios cambios do futuro dende unha 

posición forte, facilitando a transición dunha forma estable. O equipo directivo 

proposto é: 

- Directora: Andrea Fernández Arcos. Titulada pola ESCRBBCCG (2003) e 

docente neste centro dende 2013. Xefa de estudos entre 2014 e 2017 e 

vicedirectora de 2017 a 2021. 

- Secretaria: Inmaculada Santiago Cendán. Docente neste centro dende o ano 

1995. Ocupou o cargo de secretaria no período 2011-2014 e de 2017 a 2025. 

- Vicedirector: Antón Pereira Abonjo. Titulado pola ESCRBBCCG (2005) e 

docente neste centro dende 2013. Vicedirector de 2015 a 2017. 

- Xefa de estudos: Susana Ara Poceiro. Titulada pola ESCRBBCCG (1994) e 

docente neste centro dende 2010. Secretaria entre 2014 e 2016. 

Aínda existindo un interese pola xestión, formar parte dun equipo directivo 

afasta dos aspectos más vocacionais da docencia e da conservación, polo que 

o motivo para optar a esta responsabilidade reside nunha profunda vinculación 

emocional co centro como titulados e docentes, ademais doutros aspectos 

como a responsabilidade cos compañeiros, co alumnado, coa profesión da 

conservación restauración e, en definitiva, co propio patrimonio cultural. 

a) Características e singularidades do centro  

A ESCRBBCCG pertence ás Ensinanzas Artísticas Superiores e nace mediante 

o Decreto 352/1991, do 17 de outubro, converténdose no segundo centro máis 

antigo de España, despois da Escola de Madrid, e o único de Galicia que 

imparte esta formación. Dende 2020 pertence á Rede europea para a 

formación en conservación e restauración (ENCoRE), organización a nivel 

europeo de institucións de educación superior no campo da conservación. 

A primeira sede foi o Mosteiro de Poio, que abandonou en 1994 para ocupar o 

seu emprazamento definitivo, un edificio histórico da Rúa Xeneral Martitegui. 

Este é un inmoble dividido en tres plantas que, ademais das aulas precisas 

para a docencia teórica, conta con un almacén (Planta -1), un obradoiro de 

cerámica (Planta -1), un almacén de patrimonio cultural (Planta 0), un 

laboratorio químico (Planta 1), obradoiros para a creación e a práctica da 

conservación restauración, despachos, biblioteca, aula de informática e aula de 

fotografía. A Escola dispón tamén dun espazo á entrada da Facultade de Belas 

Artes, usada con ocasión de eventos con gran número de asistentes e, 

ocasionalmente, organización de exposicións. É un espazo en ocasións 

emprestado a outras institucións, como a Universidade de Vigo, o Concello de 

Pontevedra ou o Museo de Pontevedra. Finalmente, a Escola comparte o patio 

interior coa Facultade de Belas Artes, usado como espazo de lecer. 

O persoal que traballa no centro distribúese en docentes e persoal de 

administración e servizos. O claustro está formado por vinte docentes, catorce 

con destino definitivo e seis interinos. Organízanse en equipo directivo, 

departamentos, titorías, coordinacións e Comisión de Coordinación 

Pedagóxica. Esta estrutura responde á normativa e ás necesidades 

organizativas do centro. Unha funcionaria atende a xestión administrativa e 

propón melloras na adaptación de XADE tras CodexPro, pois a plataforma non 

se axeita con facilidade ás características do plan de estudos. Nos servizos 

xerais traballan dous funcionarios (un deles en expectativa de destino) con 

categoría de subalternos e con responsabilidades de conserxería e reprografía. 

Finalmente, o servizo de limpeza está formado por dúas persoas de persoal 

laboral. Como órganos colexiados atópanse o claustro e o consello escolar. 

Despois de case 35 anos en activo e pola súa singularidade dentro da 

Comunidade Autónoma, a ESCRBBCCG é xa unha institución de referencia na 

conservación do patrimonio, polo que con frecuencia recibe peticións de 

asesoramento e intervención (da Dirección Xeral do Patrimonio Cultural, 

deputacións, concellos, asociacións vinculadas á protección do patrimonio, 

etc.), unha actividade que vai máis aló da mera actividade docente. A 

investigación e difusión do coñecemento, unha obriga marcada polo Decreto 

174/2015, do 29 de outubro polo que se desenvolve o plan de estudos e pola 

recente Lei de EE.AA.SS., vense dificultadas pola imposibilidade de reflectir 

horas de investigación no horario dos docentes, porén a ESCRBBCCG ten 

publicacións editadas pola propia Escola, con gran esforzo, e o profesorado 

publica a título persoal libros e artigos froito da súa iniciativa investigadora. 

b) Oferta educativa e características das ensinanzas 

A ESCRBBCCG é un centro enmarcado no ámbito das ensinanzas artísticas 

superiores (EE. AA. SS.) organizadas, coma no caso universitario, mediante o 

sistema europeo de transferencia de créditos (ECTS). A ratio 

profesorado/alumnado é baixa (20 estudantes nas disciplinas teóricas e 10 nas 

prácticas), o que favorece un tipo de ensinanza individualizada. Ofértanse 20 

prazas para o acceso en 1º curso e, despois de dous cursos de formación 

básica, o alumnado opta a unha das tres especialidades ofertadas, das seis 

existentes: bens pictóricos, escultóricos e arqueolóxicos. Ademais, poden 

realizar parte dos estudos noutro país a través de Erasmus+ e, do mesmo 

xeito, con frecuencia recibimos alumnado Erasmus que realiza parte da súa 

formación na ESCRBBCCG, nunha experiencia que resulta tamén 

enriquecedora para o alumnado local. A actual distribución de estudantes por 

curso e especialidade resúmese na Táboa 1. 

As disciplinas son teóricas, teórico-prácticas e prácticas. Completan a 

formación as prácticas curriculares externas e a superación dun Traballo de fin 

de estudos. Para a formación práctica da conservación restauración, o 

alumnado conta coa posibilidade de traballar sobre obra real. Esta 

particularidade supón unha maior responsabilidade do profesorado, que debe 

buscar obras axeitadas para a docencia e realizar unha exhaustiva supervisión. 

Por outra banda, as novidades que se están a desenvolver en todas as 

disciplinas asociadas á conservación restauración implican unha inversión 

orzamentaria para incorporar novas tecnoloxías, así como un esforzo de 

actualización para introducilas nos procesos de ensinanza-aprendizaxe. 

  

Cursos 

  

Comúns 

Especialidades 

CR Pintura CR Escultura CR Arqueoloxía 

1º 16    

2º 18    

3º   7 4 5 

4º   10 14 6 

LOXSE  1 3 2 

Táboa 1. Distribución do alumnado por cursos e especialidades en 2024-25. 

A formación compleméntase a través de conferenciantes convidados, saídas 

formativas, campañas de verán, prácticas curriculares e os Encontros de 

conservación e restauración organizados anualmente e de forma colaborativa 

dende o ano 2011 entre a ESCRBBCCG e o Museo de Pontevedra. 

c) Características do alumnado 

O alumnado accede á Escola despois de cursar 2º de bacharelato, superar a 

proba de acceso á universidade para maiores de 25 anos e ata este curso 

tamén podían superar a proba de madureza para maiores de 18 anos. 

Ademais, deben aprobar unha proba específica de acceso. Por outra banda, 

tamén poden acceder de forma directa se posúen un título de Técnico Superior 

de Artes Plásticas e Deseño e, con frecuencia, recibimos estudantes doutras 

Escolas que veñen a realizar aquí a especialidade (este curso temos dúas 

alumnas desta orixe). Tamén é frecuente contar con titulados do plan de 

estudos anterior (Orde de 28 de outubro de 1991) que queren acadar o actual 

título de grao. Polo tanto, o perfil xenérico é alumnado adulto, a miúdo titulados 

xa noutra formación de carácter superior, que acceden a estes estudos despois 

dunha reflexión persoal, polo que adoita existir unha predisposición positiva 

para a aprendizaxe. 

d) Relacións da comunidade educativa 

Unha boa convivencia e comunicación entre os membros da comunidade 

educativa é fundamental para o bo funcionamento da Escola. Por este motivo, 

tense traballado no establecemento de sistemas de comunicación que se prevé 

asentar e mellorar no posible no futuro. 

Relacións internas: 

O pequeno número de persoas que constitúen a comunidade educativa 

favorece un trato estreito entre todo o colectivo. Ademais das lóxicas relacións 

informais, existen procedementos que facilitan a comunicación e a 

coordinación. Por unha parte, están todas as vías formais que empregan os 

distintos membros do equipo directivo e do claustro, como reunións 

presenciais, correo electrónico ou mensaxes da Aula Virtual. Informalmente, 

existen outras vías para actualizar a información sobre o centro, de carácter 

fundamentalmente unidireccional, como a web, as redes sociais (Facebook, 

LinkedIn, Twitter, BlueSky, Instagram) ou un boletín bimensual que resume as 

novas do centro para a comunidade educativa. Ademais das anteriores e de 

forma particular por grupos: 

 Relación co alumnado. Para informar ó alumnado hai unha serie de 

reunións establecidas: en setembro hai unha sesión de benvida na que a 

dirección da comezo formal ó curso e informa das directrices xerais 

para, a continuación, proporcionar unha información máis detallada por 

grupos a través das persoas titoras, que informan tamén da vía 

xerárquica de resolución de problemas. Progresivamente sucédense as 

reunións convocadas polo Consello, as distintas coordinacións e o 

alumnado recibe tamén información por ABALAR (notas, 

recoñecementos, anulacións, faltas…), correo, Moodle e carteis 

distribuídos nos corredores. E, por suposto, conta con representación no 

Consello. Ademais destas vías de relación de carácter formal ligadas ó 

discorrer do curso, facilítase a organización de eventos por parte do 

propio alumnado (benvida ó alumnado de 1º, acto de gradación de 4º, 

festas ó longo do curso...), que benefician ás relacións entre estudantes. 

 Relación co profesorado. Naturalmente, hai multitude de reunións de 

coordinación, informativas ou para chegar a acordos, promovidas polos 

diferentes estamentos (claustro, consello, departamentos, comisión 

pedagóxica, reunións interdepartamentais, dirección, coordinacións…). 

O espírito de colaboración do claustro permite unha ambiciosa dinámica 

a pesar do tamaño do mesmo. A lóxica disparidade de visións ten o seu 

lugar de debate nos distintos órganos e equipos de traballo, nun clima 

que debe ser san e sosegado, para facilitar un consenso que permita 

integración de melloras e a solución de problemas. 

 Relación co persoal de administración e servizos. A relación co PAS 

é excelente, o que facilita a convivencia e a realización de actividades. A 

efectos de coordinación, dende o equipo directivo existe unha relación 

máis directa da secretaria cos conserxes e o persoal de limpeza, e da 

dirección e xefatura de estudos coa administrativa do centro. E, por 

suposto, o PAS está representado no Consello. 

 Relación coas familias. Non procede ó tratarse de alumnado maior de 

idade. As familias teñen acceso ás actividades que se desenvolven de 

forma regular no centro a través das publicacións en redes sociais e o 

boletín bimensual, que é de subscrición libre. Ademais, son visitantes 

asiduos do centro nas xornadas de portas abertas que se organizan con, 

como mínimo, periodicidade anual. 

e) Análise DAFO e identificación das áreas de mellora 

Debilidades 

 Centro pequeno en termos dimensionais, o que supón un maior esforzo 

organizativo para evitar solapamentos de disciplinas nos espazos, 

condiciona o crecemento da biblioteca e, finalmente, non hai despachos 

para todo o profesorado. 

 Inmoble antigo con múltiples necesidades de mantemento. 

 Afrontar retos de educación superior con recursos de secundaria. 

 Dificultade económica para adquirir as novas tecnoloxías con axilidade. 

 A investigación e difusión dos docentes non se pode recoller no horario. 

 Carencia de documentación de referencia estandarizada. A Escola ten 

como referente normativo para o seu funcionamento o ROC de 

secundaria, que non se adapta ás particularidades do centro. 

 Carencia dalgunhas especialidades que espertan especial interese entre 

o alumnado que se matricula, como CR téxtil ou documento gráfico. 

 Arrastre de múltiples disciplinas pendentes de curso en curso. 

 Falta de oferta para dun mestrado en CR completar o ciclo académico. 

Ameazas 

 Dificultade para cubrir a oferta de prazas de 1º curso. A inversión da 

pirámide demográfica, o aumento da oferta formativa na ensinanza post 

obrigatoria (o informe Datos y cifras del Sistema universitario español. 

Curso 2023-24 elaborado polo MECD sinala que dende 2015-2016 a 

oferta de titulacións de grao aumentou un 18%) e a dificultade de inserir 

as actividades de difusión na dinámica do centro, dificulta completar as 

vacantes ofertadas no primeiro curso.  

 As mesmas ensinanzas impártense dentro do ámbito universitario, que 

conta con máis recursos e o prestixio asociado á universidade. 

 Abandono dos estudos. 

Fortalezas: 

 Único centro de Galicia que imparte esta formación e único centro que 

imparte a especialidade de CR de bens arqueolóxicos no noroeste 

peninsular, o que fomenta a atracción de estudantes doutras 

comunidades autónomas para cursar esta especialidade. O prestixio da 

Escola ten promovido a atracción de alumnado doutros centros para 

facer a especialidade, tamén en pintura en escultura. 

 A pequena ratio docente/estudante, especialmente nas clases prácticas, 

é unha oportunidade nos procesos de ensinanza-aprendizaxe. 

 Alumnado moi interesado nos estudos. 

 Docentes moi participativos en actividades e na formación continuada. 

 Realización de prácticas con patrimonio cultural real, con un traballo que 

ten impacto na sociedade. 

 Actividades de difusión e campañas de verán con impacto na contorna. 

Oportunidades 

 Posibilidade de crear un mestrado e viabilidade de promover estudos de 

doutoramento en colaboración coa Universidade grazas ás novidades 

introducidas pola Lei de EE.AA.SS. 

 Establecemento de colaboracións con centros que teñen intereses 

comúns, para compartir equipos, proxectos, etc. 

 Recente incorporación de novos docentes que poden aportar vitalidade 

e novas visións de traballo. 

 Estudos con gran compoñente vocacional. 

Por tanto, as áreas prioritarias de mellora están en relación co logro do éxito 

académico (AM1), o mantemento e actualización do inmoble e recursos (AM2), 

ocupación das vacantes (AM3), actualización de documentos de organización 

académica (AM4) e dificultades para a investigación e a difusión (AM5). 

2. Obxectivos 

Como centro único en Galicia de formación en conservación restauración, e 

pola súa longa traxectoria e prestixio, os obxectivos do período 2025-29 van 

dirixidos a progresar na mellora da calidade educativa e a impulsar o papel da 

Escola como referente galego na conservación e investigación do patrimonio. 

O1- Continuar na mellora da calidade educativa da ESCRBCG (AM1). 

O2-Completar as prazas ofertadas para o 1º curso (AM3). 

O3- Logro do éxito escolar de todo o alumnado (AM1). 

O4- Manter e promover os mecanismos que favorecen a coordinación e 

colaboración entre departamentos e coordinacións da Escola, clarificar as 

condicións de traballo e establecer sistemas de avaliación que permitan 

identificar os logros acadados e as áreas de mellora (AM4). 

O5- Estruturar os mecanismos para converter a medio prazo a ESCRBCG nun 

centro de xeración e difusión de coñecemento cumprindo a obriga recollida no 

Decreto de 2015 e na Lei de EEAASS de 2024 (AM5). 

O6- Abrir o centro á sociedade, para promover a conservación do patrimonio, 

así como para difundir a labor dos profesionais da CR (AM5). 

O7- Cooperar no desenvolvemento da Lei de EE.AA.SS (AM4). 

O8- Iniciar o procedemento de creación dun mestrado (AM1). 

O9- Avaliar as posibilidades de implantar outras especialidades (AM1). 

O10-Promover un clima de respecto ós valores constitucionais de igualdade 

entre mulleres e homes e non discriminación, e aplicar medidas de prevención 

da violencia de xénero (AM1).  

3. Plans e liñas de actuación 

3.1. Organización do centro 

- Fomentarase o traballo en equipo, partindo do propio equipo directivo, que 

manterá a coordinación nunha reunión semanal. 

Organización académica: 

 Procurar o consenso na toma de decisións a través dos órganos 

colexiados. 

 Acadar un “Regulamento orgánico da Escola”, aínda pendente. 

 Acadar o rexistro no horario dos docentes das actividades non 

estritamente docentes pero vinculadas ó traballo e funcionamento da 

Escola (tramitación de pezas, investigación, difusión, etc.). 

 Actualizar a web ó inicio de curso cos documentos relativos á 

organización do mesmo: calendario, horarios, exames, guía do 

estudante. Actualizaranse as guías e as programacións, incorporando 

ítems propios do Espazo Europeo de Educación Superior (resultados de 

aprendizaxe) e tentando homologar estes documentos aos publicados 

polo resto de centros de CR nacionais e de EE.AA.SS. de Galicia. 

 Compartir un calendario dixital para facilitar a coordinación entre 

docentes. 

 Agrupar nun documento a normativa de interese (NOF, plan de 

convivencia, plans de atención á diversidade...). 

3.1.1. Instalacións 

Como edificio histórico, o inmoble que ocupa a Escola require un mantemento 

que supón un grande número de revisións ademais do establecemento de 

prelacións na actualización dos espazos, como: 

 Atallar os problemas de escorrentías ou o avellentamento dos canos, 

tendo presente que algunhas das necesidades do inmoble deben ser 

atendidas polas autoridades competentes. 

 Completar o mobiliario do almacén de patrimonio coa compra do módulo 

que falta, dedicado ós bens pictóricos. 

 Continuar o proceso de renovación/actualización do mobiliario, 

especialmente mesas e cadeiras para as aulas teóricas (xa realizado 

nas aulas de 1º, 2º, aula magna e comúns no período 2020-2024). 

 Reorganización dos despachos de docentes. 

 Creación dunha zona de comedor para facilitar a organización do 

persoal e alumnado que debe quedar a comer na Escola. 

 Acondicionar a zona de acceso á Escola, incluído o muro. 

3.1.2. Recursos 

 Optimizar o uso dos equipos existentes no centro, actualizando e 

difundindo a listaxe dos equipos susceptibles de ser compartidos.  

 Chegar a acordos estables co CFR de Pontevedra, análogos a Polos 

Creativos, que permitan empréstitos de recursos de interese para a nosa 

comunidade educativa. 

 Na área de administración, cómpre solucionar o problema informático 

relacionado coa base de datos que contén a documentación do 

alumnado da Escola dende 1991 ata 2010 (ano no que entrou en 

funcionamento CodexPro), xa que non é posible trasladar esa 

información a outro equipo por descoñecer o programa empregado e 

eses datos corren o risco de perderse. Tamén é preciso que XADE 

adapte as funcionalidades do programa ás necesidades da Escola e que 

permita os análises estatísticos necesarios para a avaliación do 

funcionamento do centro. 

 Mellorar en termos de sostibilidade; optimizar o consumo enerxético. 

 Manter a actualización dos equipamentos necesarios para a docencia, 

que ás veces require elevados esforzos económicos. 

 Usar a pantalla do Andar 0 para compartir información académica. 

3.1.3. Coordinacións 

En termos xerais, preténdese establecer un marco de referencia de actuación 

en cada coordinación, de xeito que facilite o relevo da responsabilidade. No 

mesmo incluiríanse as funcións principais e as datas de interese respecto ás 

actividades a desenvolver. A Orde de 2016 desenvolve a coordinación das 

prácticas externas e do TFE mediante a figura da titoría, pero analízanse neste 

apartado, por carecer de espazo propio. Ademais da manter as funcións 

propias de cada coordinación/titoría, no período 2025-2029 preténdese:  

3.1.3.1. Coordinación de calidade 

A Orde de 2016, no seu artigo 26.2 establece que “cada centro superior 

establecerá un sistema de garantía interna da calidade coa finalidade de 

potenciar a mellora das súas actividades docentes e de xestión”, plan aínda 

non existente neste centro, que se pretende desenvolver nos próximos cursos. 

3.1.3.2. Coordinación de mobilidade/Erasmus+ 

Na ESCRBBCCG levamos anos apostando por abrir as nosas portas ao 

exterior. Cremos que a dimensión internacional non só enriquece a formación 

do alumnado e do profesorado, senón que tamén achega novas ideas, 

metodoloxías e oportunidades que fortalecen o noso traballo diario, unha 

vivencia que os catro membros da candidatura experimentaron. Desde que 

obtivemos a Carta ECHE en 2014, participamos de forma continuada no 

programa Erasmus+, tanto en mobilidades bilaterais como en proxectos de 

gran impacto. Grazas a iso, tecemos unha rede sólida de colaboracións con 

institucións de distintos países, dentro e fóra de Europa. Iniciativas como o 

consorcios CARTES, HERDADE ou o proxecto REACH en Albania 

permitíronnos compartir experiencias, aprender doutros contextos e contribuír 

ao desenvolvemento da conservación e restauración do patrimonio no ámbito 

internacional. O noso obxectivo é seguir por esa vía: facilitar que máis 

estudantes poidan realizar prácticas ou estancias formativas fora, apoiar ao 

persoal que quere formarse e manter vivo ese intercambio que nos axuda a 

mellorar como escola. Hoxe a internacionalización xa forma parte da nosa 

identidade. Por iso queremos seguir coidándoa e facéndoa crecer, sempre con 

sentido, con compromiso e tendo claro que cada experiencia suma. 

3.1.3.3. Equipo de dinamización da lingua galega 

Os programas de dinamización oficiais están orientados a alumnado de niveis 

anteriores de formación, polo que o xeito de fomentar o emprego do galego é a 

través dun uso o máis extenso posible: nas aulas, na redacción de textos 

oficiais e mediante a promoción positiva co EDLG. Polo tanto, preténdese: 

 Realizar unha avaliación anual de uso do galego na Escola. 

 Manter o premio ó mellor TFE en galego. 

 Organizar plans e actividades de promoción de uso do galego. 

 Coordinar a publicación en galego dunha revista do centro dedicada á 

conservación e restauración do patrimonio, onde se publiquen as 

investigacións do alumnado e dos profesionais, coa aspiración de ser a 

publicación de referencia en Galicia. 

3.1.3.4. Coordinación de patrimonio 

 Elaborar un manual de uso da nova base de datos. 

 Mellorar a coordinación entre talleres nos que se comparten pezas. 

 En previsión do inminente cambio de normativa respecto o uso de 

produtos biocidas, manter a atención e o contacto coas autoridades 

competentes para inscribir á Escola no rexistro de centros autorizados 

para o seu uso. Informará tamén ós docentes para a súa acreditación. 

 Buscar espazos para tratamentos específicos, como a desinsectación. 

3.1.3.5. Coordinación da biblioteca 

 Continuar co desenvolvemento do plan de biblioteca proposto en 

claustro en maio de 2024, que supón unha relevante ampliación do 

espazo e do catálogo, ademais dunha renovada dinamización. 

3.1.3.6. Coordinación da formación do profesorado 

 Ver apartado de “Formación e dixitalización do profesorado”. 

3.1.3.7. Coordinación TIC 

 Completar o Plan Dixital do centro. 

 Manter a actualización de equipamento de TIC da Escola. 

 Manter actualizada a páxina web. 

3.1.3.8. Coordinación de Seguridade e Saúde 

 Analizar as medicións de radon en relación co novo marco lexislativo 

(Euratom, CTE-DB6 e RD 1029/2022) e o Plan Nacional contra o radon 

2024. Establecer accións correctoras e preventivas en consecuencia. 

 Procurar a elaboración por parte dun técnico competente -a Escola non 

ten capacidade- dun Plan de auto protección, en coordinación co Servizo 

de Prevención de Riscos Laborais da Consellería. 

 Manter actualizado o Plan de evacuación aprobado na ESCRBBCCG. 

3.1.3.9.Titoría de TFE 

 Implantar as actualizacións da normativa acadadas no curso 2024-25. 

 Crear unha enquisa para analizar os procesos de titorización. 

3.1.3.10.Titoría de prácticas externas 

Existen gran cantidade de convenios de colaboración con empresas e 

institucións de nacionais e internacionais. Non obstante, os diversos intereses 

do alumnado promoven a ampliación da oferta, que debe continuar a medrar. 

Polo tanto, os obxectivos serán: 

 Aumentar a oferta de destinos para as prácticas curriculares. 

 Impulsar o acordo co Ministerio de Cultura para realizar as prácticas na 

rede de Museos Estatais, recentemente reactivado. 

 Crear unha enquisa para analizar os procesos de titorización. 

3.1.4. Xestión administrativa e económica 

Esta candidatura prevé o mantemento da actual secretaria, que ten realizado 

un extraordinario cumprimento do seu cargo. Así, realizáronse nos últimos anos 

proxectos de grande impacto, tanto en termos de mantemento e equipamento 

do inmoble (implantación de ventilación nas tres plantas, colaboración no 

desenvolvemento da biblioteca, creación do almacén de patrimonio cultural...), 

como na adquisición de novo equipamento científico-técnico. Este traballo 

realízase promovendo unha comunicación interna inter e intradepartamental, 

para un maior aproveitamento dos recursos. As liñas de traballo empregadas 

(mantemento do inmoble, renovación de equipamentos, comunicación entre 

equipos e prioridade na compra de proximidade) serán as pautas de actuación. 

No área de administración, compre solucionar o problema informático 

relacionado coa base de datos que contén a documentación do alumnado da 

Escola desde 1991 ata 2010 (ano no que entrou en funcionamento CodexPro), 

xa que non é posible trasladar esa información a outro equipo por descoñecer o 

programa empregado e eses datos corren o risco de perderse. Tamén é 

preciso que XADE adapte as funcionalidades do programa ás necesidades da 

Escola e que permita os análises estatísticos necesarios para o análise do 

funcionamento do centro. 

3.1.5. Servizos complementarios ofertados 

 Autorizarase o uso dalgúns espazos en época non lectiva para 

desenvolver actividades formativas complementarias, preferentemente 

para estudantes pero ofertando as prazas vacantes a titulados.  

 Manteranse e promoveranse as actividades abertas a todo o público, 

como as conferencias e as xornadas de portas abertas. 

3.2. Convivencia e benestar emocional 

A Escola ten o seu propio Plan de convivencia (que será incorporado ás NOF) 

e existe unha Comisión de Convivencia do Centro, que se activa ante 

incidencias. Este plan manterase e ampliarase coa solicitude dun punto 

laranxa, medida impulsada dende a Xunta de Galicia co obxectivo de erradicar 

o acoso e ciberacoso nos centros educativos; integraranse tamén as iniciativas 

de interese que para cada curso oferta o Plan Director para la Convivencia y 

Mejora de la Seguridad en los Centros Educativos y sus Entornos promovida 

en Galicia pola Delegación do Goberno, a través da Área de Alta Inspección de 

Educación, coa colaboración da Consellería de Educación, Ciencia, 

Universidades e Formación Profesional da Xunta de Galicia e a FEGAMP. O 

aspecto do benestar emocional está recollido especificamente no Plan de 

atención á diversidade da ESCRBBCCG, no apartado de ‘Benestar emocional’. 

Dentro do Plan de Atención Titorial proporcionaranse os apoios precisos para 

garantir a boa convivencia e a existencia dun clima acolledor que favoreza o 

proceso formativo. Outras vías para progresar neste aspecto é o fomento da 

formación docente neste sentido e o deseño de campañas de sensibilización. 

3.3. Atención á diversidade 

A atención á diversidade está regulada pola Orde do 8 de setembro de 2021, 

aínda que no art. 2, Ámbito de aplicación, non inclúe ós centros de ensinanzas 

de réxime especial. A Orde 2016 si explicita no Art. 26, de Programación anual 

das disciplinas, que deberán terse en conta “Criterios e pautas para o 

alumnado con necesidades educativas especiais”. Unha das vantaxes da 

Escola é a facilidade de atender ó alumnado de forma individualizada 

aproveitando a ratio e as titorías personalizadas. Tamén hai un Plan de 

atención á diversidade que inclúe recomendacións específicas de ‘Benestar 

emocional’. Ademais, a Escola posúe documentos específicos como o 

Protocolo para a atención educativa ao alumnado con discapacidade auditiva 

(2019) e o Protocolo para a intervencións psicoeducativa da dislexia e/ou 

outras dificultades específicas da aprendizaxe (2019), que serán revisados 

anualmente e integraranse plans para TEA e TDAH. 

3.4. Logro do éxito escolar de todo o alumnado 

Para o logro do éxito escolar de todo o alumnado crearase un Plan de Acción 

Titorial, coordinado dende a Xefatura de estudos, que pretende contribuír ó 

desenvolvemento integral dos estudantes no plano académico (asesoría para a 

elección de disciplinas, seguimento das pendentes, anulacións de 

convocatorias, etc.), profesional (integración no mercado laboral.), persoal 

(apoio nos problemas con impacto na vida académica), social (información 

sobre axudas e servizos de fundacións públicas ou privadas, organismos 

nacionais ou internacionais, etc.), e administrativa (información sobre requisitos 

administrativos, matriculación, recoñecemento de créditos, etc.). Hai 

preocupacións habituais que serán atendidas para todo o alumnado segundo o 

curso, como 1º: aproximación a una profesión normalmente descoñecida; 2º: 

elección de especialidade; 4º: elección de tema para o TFE, preparación para a 

busca de emprego ou continuidade da vida académica. Preténdese realizar un 

análise estatístico de resultados educativos (alumnado matriculado/titulado, 

taxas de abandono/motivo, duración da formación e seguimento da inserción 

laboral dos titulados para poder introducir melloras efectivas a medio prazo. O 

alumnado tamén exerce un papel a través da súa valoración vertida nas 

enquisas de avaliación que se realizan cada cuadrimestre. Preténdese así 

promover unha aprendizaxe de calidade que valora a opinión do alumnado, 

procurando que cada estudante acade o seu máximo potencial. 

3.5. Innovación e dixitalización 

3.5.1. Biblioteca  

 Continuar co Plan de Bibliotecas Solidarias (voluntariado de alumnado), 

activo dende 2017-18. 

 Continuar a participación no PLAMBE (pertencemos dende 2016-17), 

que inclúe o desenvolvemento dunha biblioteca dixital. 

3.5.2. Metodoloxías innovadoras 

 Fomentar as campañas de traballo estivais. 

 Crear unha revista da Escola vinculada a contidos de conservación 

restauración, creada a través da incorporación ó Plan Proxecta +. 

 Incorporar novas tecnoloxías nas diversas áreas de formación, 

especialmente as novidades relativas á intelixencia artificial.  

3.5.3. Programa de linguas estranxeiras 

 Continuar a colaboración iniciada en 2024-25 coa EOI de Pontevedra 

para organizar cursos dedicados a mellorar a competencia en inglés no 

ámbito do patrimonio, tentando ampliar o número de idiomas ofertados. 

 Promover a visita de profesionais que impartan conferencias ou clases 

no seu idioma de orixe a través da coord. de mobilidade/Erasmus+.  

3.5.4. Estratexia dixital 

 Continuar co Plan Dixital, iniciado en 2022-23 a petición da Escola.  

 Mellorar a conexión á rede. 

 Mellorar e fomentar o uso da base de datos de patrimonio.  

 Mellorar o equipamento e optimizar os usos de software e hardware.  

 Manter actualizada a web en cada un dos seus apartados.  

3.5.5. Formación e dixitalización do profesorado 

Promoverase a actualización do perfil competencial docente (especialista na 

propia materia, competencia en TIC, investigador/a e innovador/a, 

comunicador/a en linguas maternas e estranxeiras, educador/guía no proceso 

de aprendizaxe e desenvolvemento do alumnado, membro dunha organización 

e interlocutor/a e referente na comunidade educativa) e acadar a máxima 

competencia dixital docente a través das propostas da Consellería de Cultura, 

Educación e Universidade (mediante PLATEGA, CAFI e o CFR, especialmente) 

e das ofrecidas pola propia ESCRBBCCG (seminarios, cursos, Encontros), así 

coma dende os Plans de Formación do Profesorado segundo se ven facendo 

dende o curso 2014-15, ademais de participar en calquera outra actividade de 

interese a este fin. Promoveranse tamén as estadías formativas a través da 

coordinación Erasmus, como xa se fixo nalgunha ocasión. 

3.5.6. Outros plans e programas educativos 

 Manter os Encontros de Conservación e Restauración. 

 Promover o emprego da aula magna como sala de conferencias e ceder 

o uso a outras institucións dedicadas á conservación do patrimonio. 

 Manter e mellorar o plan de difusión e comunicación establecido no 

curso 2018-19, organizando actividades específicas de difusión en datas 

relacionadas coa formación impartida na Escola e mantendo activa a 

dinámica de difusión en centros de anteriores niveis de formación. 

 Promover a creación dun mestrado que permita a continuidade 

académica na Escola dos seus propios titulados. 

 Valorar a posibilidade de ampliar a oferta de especialidades na Escola.  

 Organizar cursos de seguridade e hixiene no traballo. O mercado laboral 

esixe estar en disposición dunha acreditación desta formación, polo que 

tentarase chegar aos acordos necesarios para que dita formación se dea 

no noso centro durante os anos de obtención do título. 

 Estreitar relacións con outras Escolas e Facultades que imparten CR. 

 Mellorar a adaptación da norma sobre captación e difusión de imaxes a 

través do Protocolo de Protección de Datos Persoais promovido pola 

Consellería (2022). 

3.6. Participación das familias e relación con institucións 

O alumnado da Escola é maior de idade, polo que non existen, a priori, 

relacións programadas coas familias, que igualmente teñen acceso ás 

actividades do centro a través das publicacións en redes sociais e ó boletín 

bimensual, de subscrición libre. Por outra banda, os familiares a miúdo 

participan como visitantes nas xornadas de portas abertas ou nos distintos 

eventos organizados. 

O tecido de relacións forma parte da identidade da Escola, que favorece o 

deseño de actividades e proxectos que enriquecen a formación de alumnado e 

profesorado, e beneficia á proxección do centro. Pola súa localización, a Escola 

ten establecido vínculos con institucións próximas relacionadas co patrimonio, 

como a Deputación, o Concello ou o Museo de Pontevedra ou coa análise dos 

materiais, coma o CACTUS ou o CACTI. Tamén ten relacións, a nivel 

autonómico, coa Dirección Xeral do Patrimonio Cultural, responsables de 

patrimonio de deputacións, concellos e representación eclesiástica, museos, 

empresas, asociacións de amigos do patrimonio ou para a súa protección, e a 

nivel nacional destacan multitude de empresas, museos, o Instituto de 

Patrimonio Cultural de España, a Asociación de Conservadores Restauradores 

de España ou o Grupo Español do International Institute of Conservation 

(GeIIC), por sinalar algúns. Son exemplos desta implicación a participación de 

docentes no tribunal que avalía os traballos dos premios Novo en Investigación 

que convoca o GeIIC e como Comité científico das Xornadas de Investigadores 

Junior en Patrimonio para a súa presentación nas Xornadas que teñen lugar no 

Museo Arqueolóxico Nacional. As campañas de verán son tamén unha 

oportunidade para afianzar relacións coas comunidades próximas ó proxecto, a 

través das actividades de difusión das que se acompañan sempre. A nivel 

nacional, a Escola procura estreitar relacións de forma directa con outras 

escolas de conservación restauración e, a través de ENCoRE, tamén coas 

facultades que imparten este grao. 

No eido internacional, os contactos proceden principalmente de Erasmus+. 

Dende que existe esta coordinación fixéronse 82 mobilidades de alumnos (a 

maioría saíntes) e 74 de profesores (máis de metade, entrantes). Nas 

mobilidades saíntes do alumnado foron na modalidade de estudos a Portugal 

(Universidade Católica Portuguesa), Italia (Academia de Belas Artes de 

L'Aquila, Universidade de Bolonia, Universidade de Turín) e Francia (Instituto 

Nacional de Patrimonio). No caso das prácticas, hai destinos en Portugal, Italia, 

Irlanda, Albania ou Malta. En relación coas mobilidades recibidas, tivemos 

estudantes de Italia (Universidades de Bolonia e Turín), Portugal (Universidade 

Católica Portuguesa), Albania (Universidade das Artes de Tirana), Cambodia 

(Real Universidade de Belas Artes de Phnom Penh), Francia (Escola Superior 

de arte e deseño de Angers) e docentes de Italia (Academia de Belas Artes de 

L'Aquila, Universidade de Turín), de Albania (Universidade das Artes de Tirana, 

Universidade, Universidade politécnica de Tirana, Universidade de Shkodra, 

Instituto de estudos albanolóxicos), Cambodia (Universidade de Belas Artes de 

Phnom Penh), Filipinas (Universidade Ateneo de Manila), Austria (Academia de 

Belas Artes de Viena), de Reino Unido (Universidade de Cambridge) ou de 

Bélxica (Escola Superior de Arte San Lucas de Lieja), por citar algúns. Outra 

fonte de contactos internacionais é a través da pertenza a ENCoRE, organismo 

que promove relacións con outros centros europeos de formación reglada en 

CR e, a través desta organización, tamén con ECCO (European Confederation 

of Conservator-Restorers Organisations). Erasmus+ tamén favorece as 

relacións nacionais grazas á participación nos consorcios En definitiva, 

preténdese manter a actual e exitosa dinámica de tecido de relacións. 

3.7. Igualdade, non discriminación e prevención da violencia de xénero 

Na Escola nunca se admitiron desigualdades de ningún tipo entre a 

comunidade educativa, unha actitude que se prevé manter. Historicamente, o 

alumnado da ESCRBBCCG ten sido maioritariamente feminino e non se deron 

problemas relacionados coa discriminación, aínda que, por suposto, convén ter 

presente esta problemática. Por tanto, fomentarase o valor constitucional da 

igualdade, evitando a distribución estereotipada de papeis cara á actividade 

profesional e non se admitirán desigualdades baseadas en crenzas, prexuízos 

ou tradicións nin machismo ou misoxinia. Ademais, implementaranse as 

medidas de interese dispostas pola Consellería dentro do Plan de igualdade 

que publicará este ano. 

4. Avaliación do proxecto 

Aspiramos a que este sexa un proxecto flexible e aberto, polo que pretendemos 

incorporar as propostas de mellora que saian dos órganos colexiados. É 

desexable que o Plan de Garantía Interna da Calidade sexa o mecanismo de 

avaliación deste proxecto. Mentres non se implante, ademais dos mecanismos 

de avaliación establecidos pola normativa vixente, como a Memoria Anual do 

Centro, o equipo directivo levará a cabo un seguimento do labor realizado con 

obxectividade e autocrítica: ao final de cada curso realizarase unha 

autoavaliación do funcionamento do centro e un repaso dos obxectivos 

propostos e do grao de consecución dos mesmos, e ao finalizar o curso 

elaborarase un informe para o Claustro e o Consello escolar. 

4.1. Procedemento de difusión, revisión, avaliación e modificación do proxecto 

-Difusión: Publicación como PDF na web, no apartado de Organización. 

-Revisión: Revisións periódicas deste documento, co fin de adaptar os 

diferentes aspectos ás necesidades da Escola. Para a revisión: 

 Analizaranse as suxestións de modificación a medida que se reciban. 

 A través das propostas de mellora recollidas na memoria e seguimento 

cuadrimestral sobre as incidencias producidas e a resolución destas. 

 Ó rematar cada cuadrimestre, o Claustro estudará estas suxestións e 

elevará as súas conclusións ao Consello Escolar e posteriormente 

procederase a realizar as modificacións aprobadas. 

-Avaliación: Revisión anual dos fitos acadados a través dos datos da Memoria. 

-Modificación do proxecto: Toda a actividade do centro será recollida na 

Memoria Final de cada curso para tomala como punto de referencia na 

elaboración da Programación Xeral Anual do seguinte, onde será posible 

introducir os aspectos de mellora detectados nos procesos de revisión e 

avaliación. Tentarase que todos os participantes en claustro e consello se 

sintan implicados na dinámica do centro, con liberdade de realizar cantas 

propostas de mellora consideren oportunas nos aspectos formulados neste 

proxecto. 

4.2. Indicadores de logro dos obxectivos, instrumentos de avaliación, temporalización e responsables da avaliación 

Obxectivos Indicador de logro Instr. de avaliación Temp. Resp.  

O1 Continuar na mellora da calidade educativa 

Estatísticas de Xade 

Enquisas de satisfacción do 

alumnado 

Estudo estatístico, 

recollido na memoria 

anual 

2025-26 

2026-27 

2027-28 

2028-29 

Equipo 

direct. 

 

O2 Completar as prazas ofertadas para 1º Completa ocupación das vacantes  
Nª  matrículas en 1º 

curso 

2025-26 

2026-27 

2027-28 

2028-29 

Equipo 

direct. 

Claust. 

O3 Logro do éxito escolar de todo o alumnado 

Diminución de disciplinas pendentes 

Diminución de promedio de cursos 

necesarios para obter o grao 

Estudo estatístico, 

recollido na memoria 

anual 

2025-26 

2026-27 

2027-28 

2028-29 

Xefat. 

estudos 

O4 Coordinación e organización do traballo 

Documentos separados de guías e 

programacións. 

Protocolos de benvida e actuación 

Novos documentos 

publicados en 

web/moodle 

2025-26 

2026-27 

2027-28 

Equipo 

direct. 

para alumnado e profesorado 2028-29 

O5 
Centro de xeración e difusión do 

coñecemento 
Número de actividades 

Memoria de 

actividades 

2025-26 

2026-27 

2027-28 

2028-29 

Equipo 

direct. 

O6 Abrir o centro á sociedade Número de actividades no centro 
Memoria de 

actividades 

2025-26 

2026-27 

2027-28 

2028-29 

Equipo 

direct. 

O7 
Colaboración no desenvolvemento da 

EEAASS 

Análise e elaboración de propostas 

ante a petición de colaboración por 

parte do MECD ou da Consellería. 

Número de 

aportacións 

2025-26 

2026-27 

2027-28 

Eq.dir. 

Claust. 

Consel. 

O8 Iniciar creación dun mestrado 

Consenso do claustro 

Consulta/Aprobación da Consellería 

Creación do proxecto 

Desenvolvemento do proxecto 

Consenso recadado 

en cada fase, 

recollido na Memoria 

anual 

2025-26 

Equipo 

direct. 

Claust. 

Consel. 

2026-27 

2027-28 

2028-29 



24 
 

O9 
Análise de implantación de novas 

especialidades 

Consenso do claustro 

Consulta/Aprobación da Consellería 

Creación do proxecto 

Desenvolvemento do proxecto 

Consenso recadado 

en cada fase, 

recollido na Memoria 

de actividades 

2025-26 

Equipo 

direct. 

Claust. 

Consel. 

2026-27 

2027-28 

2028-29 

O10 Promoción de valores constitucionais  Ausencia de incidencias 
Memoria de 

actividades 

2025-26 

2026-27 

2027-28 

2028-29 

Equipo 

direct 

Claust. 

Consel. 

 

4.3. Indicadores de logro dos plans e das liñas de actuación, instrumentos de avaliación, temporalización e responsables 

Plans e liñas de 

actuación 
Indicador de logro /TEMP Instr. de aval. Resp. 

  

ORGANIZACIÓN DO CENTRO   

Organización 

académica 

Traballo en equipo                                                            TEMP.: 2025-29 

Procura do consenso                                                        TEMP.: 2025-29 

Reunións/Memoria 

Actas/Memoria 
Equipo Direct 

Acadar ROC                                                                     TEMP.: 2025-29 

Actualización da web en setembro                                   TEMP.: 2025-29 

Guías e programacións segundo estándares do EEES   TEMP.: 2026-29 

Calendario dixital                                                              TEMP.: 2025-29 

ROC 

Enquisas alumnado 

Docs en web/Moodl 

Memoria 

3.1.1. Instalacións 

 

 

Mantemento do inmoble                                                   TEMP.: 2025-29 

Adquisición do mobiliario de almacén de patrimonio       TEMP.: 2027-29 

Renovación de mobiliario das aulas                                 TEMP.: 2025-29 

Reorganización de despachos                                         TEMP.: 2027-29 

Creación de comedor                                                       TEMP.: 2025-26 

Acondicionado de acceso á Escola                                  TEMP.: 2027-29 

Memoria anual Equipo Direct. 

  

3.1.2. Recursos 

 

Actualización de listaxe de equipamento da Escola         TEMP.: 2025-26 

Uso de recursos emprestados polo CFR Pontevedra       TEMP.:2025-29 

Sostibilidade. Optimización do consumo enerxético        TEMP.: 2025-29 

Actualización de equipamentos da Escola                       TEMP.: 2025-29 

Uso de pantalla do andar baixo                                        TEMP.: 2025-29 

Inventario 

Memoria TIC 

Mantemento 

Memoria anual 

Memoria anual 

Equipo Direct. 

Coord. TIC/FP 

Equipo direct. 

Equipo direct. 

Equipo direct. 

  

3.1.3. 

Coordinacións/ 

3.1.3.1. Creación dun PGIC                                             TEMP.: 2025-29 PGIC/Memoria  Coor. Calid/ED   

3.1.3.2. Manter dinámica Erasmus+                                TEMP.: 2025-29 Nº mobilidades Coord. Eramus+   

Titorías 

 

3.1.3.3. Enquisa anual de uso                                           TEMP.:2025-29 

Premio ó TFE en Galicia                                                    TEMP.:2025-29 

Actividades de promoción                                                 TEMP.:2025-29 

Publicación de revista                                                        TEMP.:2026-29 

Estatística 

Nº TFEs 

Nº actividades 

Revista 

EDLG 

  

3.1.3.4. Manual de uso                                                    TEMP.:2025-26 

Coordinación entre talleres                                              TEMP.:2025-29 

Autorización de uso de biocidas                                      TEMP.:2025-29 

Manual 

Memoria anual 

Permiso 

Coord. Pat 

  

3.1.3.5. Desenvolvemento do Plan de maio de 2024      TEMP.: 2025-29 Cumprimento plan Coord. Biblio.   

31.3.7. Creación do Plan Dixital                                       TEMP.:2025-27 

Actualización anual do equipamento TIC                         TEMP.:2025-29 

Actualización da web                                                        TEMP.:2025-29 

Plan dixital 

Renovación equipos 

Web actualizada 

Coord. TIC 

  

3.1.3.8. Medición radon                                                    TEMP.:2025-29 

Plan de autoprotección                                                     TEMP.:2025-29 

Plan de evacuación                                                          TEMP.:2025-29 

Medida e plan 

Creación do plan 

Manter o PE 

Coord. de 

Seguridade e 

Saúde 

  

3.1.3.9. Normativa actualizada                                          TEMP.:2025-29 

Enquisa de avaliación                                                        TEMP.:2025-29 

Documento  

Enquisa 

Titoría TFE 

Equipo directivo 

3.1.3.10. Ampliación da oferta de destinos                        TEMP.:2025-29 

Acordo con MECD                                                             TEMP.:2025-26 

Enquisa de avaliación                                                        TEMP.:2025-29 

Nº destinos 

Convenio 

Enquisa 

Titoría PE 

Equipo directivo 

Equipo directivo 

  

3.1.4. Xestión 

administrativa e 

económica 

Coordinación dos pedidos                                                TEMP.: 2025-29 

Solución á base antiga de datos de alumnado                 TEMP.: 2025-27 

Solucións ás limitacións actuais de XADE                       TEMP.: 2025-29 

Memoria anual 
Equipo directivo 

 

  

3.1.5. Servizos 

compl. ofertados 

Nº cursos complementarios en período non lectivo         TEMP.: 2025-29 

Nº de actividades abertas ó público                                 TEMP.: 2025-29 
Memoria anual Equipo directivo 

  

CONVIVENCIA E BENESTAR EMOCIONAL  

Plan convivencia 
Actualización con indicacións das autoridades competentes e 

Incorporación de punto laranxa                                       TEMP.: 2025-29 
Non incidencias Equipo directivo 

 

Benestar 
Actualización do plan                                                        TEMP.: 2025-29 

Apoios dentro do Plan de Acción Titorial                           TEMP.: 2025-29 
Enquisa alumnado Equipo directivo 

 

ATENCIÓN Á DIVERSIDADE  

Plan de atención á 

diversidade 

Posta ó día con indicacións das autoridades competentes 

                                                                                          TEMP.: 2025-29 
Enquisa alumnado Equipo directivo 

 

LOGRO DO ÉXITO ESCOLAR DE TODO O ALUMNADO 

PAT 

 

Creación e posta en marcha do PAT                                                     TEMP.: 2026-29 

 

Enquisa alumnado 

Estudo estatístico 

(diminución de 

pendentes, de 

cursos/acadar grao) 

Xef. estudos 

 

INNOVACIÓN E DIXITALIZACIÓN  

3.5.1 

Participación en programa de Bibliotecas Solidarias                             TEMP.: 2025-29 

Continuación en PLAMBE                                                                     TEMP.: 2025-29 

Desenvolvemento de Proxecto biblioteca de maio de 2024                  TEMP.: 2025-29 

Nº participantes 

Memoria biblioteca 

Memoria biblioteca 

Coord. Biblio. 

 

3.5.2 

Realización de campañas de traballo                                                    TEMP.: 2025-29 

Creación dunha revista da Escola                                                         TEMP.: 2025-27 

Incorporación novas tecnoloxías                                                            TEMP.:2025-29 

1 campaña/curso 

Publicar en 2026 

Memoria  

Eq. Direct 

EDLG 

Eq. Direct/TIC 

3.5.3 

Colaboración coa EOI no deseño de cursos de idiomas                        TEMP.:2025-29 

Visitantes Erasmus+                                                                               TEMP.:2025-29 

Nº cursos 

Nº visitantes 

Eq. Dicrect 

Coord. Erasmus 

 

3.5.4 

Plan dixital completo                                                                               TEMP.:2025-28 

Mellora da conexión á rede                                                                     TEMP.:2025-29 

Mellora e fomento da base de datos de patrimonio                                TEMP.:2025-29 

Mellora de equipamento e optimización de usos de software/hardwareTEMP.:2025-29 

Manter actualizada a web e redes                                                          TEMP.:2025-29 

Plan dixital 

Enquisa 

Uso da base 

Uso/Memoria 

Memor/Enquisa 

Coord. TIC 

Coord. TIC 

Coord. PC 

Coord. TIC 

Eq. Direct 

 

3.5.5 Participación en plans de formación do profesorado                              TEMP.:2025-29  Nº plans/Memoria Coord. FP  

3.5.6 

Organización de Encontros                                                                     TEMP.:2025-29 

Emprego da aula magna                                                                         TEMP.:2025-29 

Mellora do plan de difusión                                                                     TEMP.:2025-29 

Creación dun mestrado                                                                           TEMP.:2025-29 

Estudo de ampliación de oferta de especialidades                                 TEMP.:2025-29 

Relacións con outros centros de formación CR regulada                       TEMP.:2025-29 

Adaptación da norma de captación e difusión de imaxes                      TEMP.:2025-26 

1Encontro/curso 

Nº actividades 

Memoria DIF 

Memoria 

Memoria 

Nº reunións 

Memoria 

Eq. Direct 

 

PARTICIPACIÓN DAS FAMILIAS E RELACIÓNS CON INSTITUCIÓNS  

Difusión das actividades da Escola a través de RRSS/Web/Boletín                   TEMP.:2025-29 

Creación de actividades para todos os públicos                                                  TEMP.:2025-29 

Promoción das colaboracións interinstitucionais                                                  TEMP.:2025-29 

Memoria difusión 

Memoria anual 

Memoria Erasmus+ 

Eq. Direct 

Coord. PE, 

Erasmus+ 

 

IGUALDADE, NON DISCRIMINACIÓN E PREVENCIÓN DA VIOLENCIA DE XÉNERO  

Promoción de valores constitucionais de forma cotiá                                          TEMP.:2025-29 

Incorporación de medidas de Plan de Igualdade da Consellería                         TEMP.:2025-26 

Ausencia de 

incidencias 
Eq. Direct. 

 



 

 


